POR UNHA NOVA POLITICA DE RESIDUOS SEN INCINERACION

As organizacions ¢ movementos sociais asinantes entendemos que as politicas publicas de xestion dos
residuos afectan as nosas vidas de forma directa: A xestion inadecuada dos residuos, xerados en cantidades
crecentes, contamina a atmosfera, o solo e as augas, causa o desbaldimento de enerxia e materias primas,
deteriora a paisaxe, provoca enfermidades, destriiec emprego... Estas consecuencias son ben cofiecidas no
noso pais, onde despois de 12 anos con SOGAMA, estamos lonxe de aplicar solucions compatibles coa
proteccion do ambiente e co uso racional dos recursos, sendo imprescindibel un cambio de orientacion nas
politicas de xestion dos residuos.

Os poderes publicos deberian promover unha axeitada xestion e tratamento dos residuos mediante solucions
non nocivas para a saude, respectuosas co ambiente e compatibeis co uso racional e sustentabel dos
recursos. A este respecto, entendemos que o actual modelo SOGAMA baseado na incineracion supon un
obstaculo para o desenvolvemento de sistemas de producion limpa e para o establecemento dunha estratexia
baseada nos 3 “R” (Reducion, Reutilizacion e Reciclaxe).

Portanto, os colectivos aqui nresentes rexeitamos a incineracién como sistema para o tratamento dos
residuos porque é:

Contraria a lexislacion europea, estatal e galega: O actual modelo SOGAMA promovido pola Xunta
subvirte a prioridade na xerarquia de tratamento consagrada nestas lexislacions, primando a incineracion
fronte a reducion, a reciclaxe ¢ a compostaxe. Ademais, a incineracion fomenta o aumento da producion de
lixo en troques de reducilo, dificulta a reciclaxe e aumenta a perigosidade dos residuos.

Perigosa para a satde: A incineracion aumenta a toxicidade dos residuos ao producir substancias que
contaminan o aire, o solo e a auga. Estas substancias (dioxinas, furanos, PCBs, metais pesados,
particulas...) son perigosas para a saide ambiental e cidada polo seu caracter persistente e bioacumulativo,
e non existe un umbral minimo de proteccion. As instalacions de incineracion, mesmo coa tecnoloxia mais
avanzada, non son quen de garantir unha emision cero destas substancias, polo que incumpren tamén o
Principio de Precaucion e o de Minima Exposicion ao existiren tecnoloxias alternativas mais limpas e
inocuas.

Insustentable ambientalmente: A incineracion supon un desbaldimento das materias primas contidas nos
residuos, incrementa a sua perigosidade ambiental e non reduce a necesidade de vertedoiros. E tamén unha
das fontes mais importantes de emision de gases de efecto invernadoiro. As emisions solidas, liquidas e
gasosas contaminan o medio, as terras de cultivo e os alimentos producidos quilémetros arredor das
incineradoras. Estas, requiren ademais de macrovertedoiros nos que depositar os refugallos non tratados e
doutros especiais para os residuos toxicos e perigosos xerados (cinsas, lixiviados, etc.).

Fraude, ruina econémica e exemplo de ineficiencia: O alto custo de construciéon dunha incineradora
(SOGAMA orzamentouse inicialmente en 143 millons de €, e actualmente abeira os 400) e o caro do seu
mantemento, acaba sendo sufragado polos concellos. A Xunta fixou un prezo politico para facer menos
custosa a incineracion: hoxe, incinerar custa uns 120€ por tonelada, pero verter s6 15€. SOGAMA cobra
60€ pero non estd a cumprir o acordado cos concellos: estes pagan polo transporte e tratamento
(incineracion) pero a maior parte do lixo vai directamente a vertedoiro: velai o negocio e a fraude. A isto
hai que engadir a ineficiencia enerxética da queima do lixo: SOGAMA consume mais enerxia da que
produce, polo que o seu tratamento non pode ser considerado “valorizacion enerxética” sendn equivamente
a un vertido.

Miserable na xeracion de empregos: Os empregos xerados pola incineracion son absoluta e
porcentualmente mais baixos que os xerados pola compostaxe. En SOGAMA traballan 91 persoas, mentres
que na planta de compostaxe de Lousame fanno 150. Os empregos que xera SOGAMA por cada 100.000
toneladas tratadas son 14, o ratio mais baixo de todas as incineradoras do estado. En comparacion, a planta
do Barbanza ten 150 empregados/as para 34.000 Tm/ano. Para 100.000 Tm, xeraria 438 postos de traballo.
As incineradoras tamén destrien emprego: na agricultura, ganderia, turismo, termalismo... sectores



perxudicados polo impacto ambiental das emisions. Considerando o orzamento da incineradora do Irixo
(200 millons de €) e os presuntos empregos creados (200), resulta un investimento de 1 millon de € por
posto de traballo. O emprego ¢ outra das mentiras da incineracion e unha das maiores estafas a cidadania
galega.

Os asinantes deste manifesto acreditamos que outro modelo de xestion dos residuos € posible, e
comprometémonos a dar pulo a outros sistemas baseados na xerarquia de tratamento que marca a directiva
de residuos, orientados a reducion, a reutilizacion, a reciclaxe e 4 compostaxe, ¢ que hoxe xa son unha
realidade no noso pais. Por isso propofiemos:

Fomentar a participacion activa da cidadania: O éxito na implantacion de calquera sistema de xestion
depende da colaboracion ¢ do grao de participacion real da cidadania. O publico non s6 debe estar
informado senon tamén poder avaliar a participar activamente no proceso dende o inicio, achegando
propostas, avaliando resultados e contribuindo a solucionar os problemas que vaian xurdindo.

Priorizar a reducion en orixe e a reutilizaciéon, fomentando a cultura do “residuo 0”. Os obxectivos de
prevencion deben ser madis ambiciosos que a reducion do 10% con respecto aos niveis de 1990
comprometido pola Xunta no Plano de Residuos para 2020. Medidas como a prohibiciéon das bolsas dun sé
uso, o establecemento de medidas fiscais que penalicen o sobreenvasado e a xeracion de envases perigosos
e custosos de reciclar, a implantacion de sistemas de devolucion, deposito e retorno (SDDR), a educacion
ambiental e a prevencion de residuos a nivel domiciliario, o fomento da venda a granel no comercio, etc.
son algunhas destas propostas.

Potenciar novos modelos de recollida selectiva: Para permitir unha correcta separacion en orixe dos
distintos compofientes do lixo, en especial da materia organica ¢ baseados no sistema “Htmido/Seco”
fronte o actual modelo da “bolsa negra”, asi como aplicar a recollida selectiva porta a porta que permitirian
acadar niveis de recuperacion material de até¢ o 90%.

Convertir a compostaxe no motor principal da reducion: Co 50% de materia organica en cada bolsa do
lixo, a compostaxe doméstica, comunitaria, comarcal ¢ descentralizada debe ser un dos principais sistemas
para reducir a cantidade dos residuos a tratar no sistema publico e converter os residuos organicos en
fertilizante natural para o agro ¢ os montes galegos, devolvendo os nutrintes e a fertilidade a terra.

Desevolver industrias da reciclaxe para a fraccion non compostable, especialmente o vidro, metais e
papel-carton que permitan aproveitar a maior cantidade da fraccion resto e nos afaste do raquitico 6,8% de
valorizacion material de SOGAMA, aproximandonos aos obxectivo do 50% que fixa a directiva para 2020.

Establecer un sistema descentralizado de xestién que minimice o absurdo desbaldimento enerxético ¢ o
custo economico do transporte de residuos ¢ implante a 16xica e a obriga legal (Principio de Proximidade)
de tratar o residuo preto de onde se produce.

As organizacions € movementos sociais aqui presentes acreditamos na necesidade dunha nova cultura na
xestion dos residuos que permita velos como valiosos recursos antes que como problema: Coas correctas
politicas de xestion e tratamento, os residuos poden converterse nunha fonte de fertilidade para a terra e
unha ferramenta para a conservacion dun ambiente saudable. Poden ser tamén unha oportunidade para xerar
emprego e un pulo para camifiarmos cara unha economia mais ecoloxica e respectuosa cos recursos naturais
do patis.

NON A INCINERACION, Si A RECICLAXE

Lalin, 22 de abril de 2012, Dia da Terra



Asinan:

Coordinadora Vecifial do Irixo en contra da Incineradora

Plataforma INCINDERADORA NON do CARBALLINO

PLATAFORMA GALEGA CONTRA A INCINERACION

En segundo lugar, e no plano estritamente comarcal

Cooperativa HOXE

QUEREMOS GALEGO

ASOCIACION VECINAL “A NOSA ESCOLA” DE
SOUTOLONGO

Asociacion VELLO DOS CORNOS

UXT

FORO CULTIVOS CULTURAIS

GALIZA NOVA

O NARANXO

GRUPO DE CONSUMO TARABELA

ADELLIS

FRUGA

BNG

PSOE-PSdeG

EQUO

UUAA (Unidéns Agrarias)

CIG

UXT

ASOCIACION ECOLOXISTA VILAU GARRIDO

PARTIDO GALEGUISTA DEMOCRATICO

ATENEO GALEGUISTA DE LALIN

Asociacion Cultural MANUEL FERREIRO

SLG

ASOCIACION DE VECINOS DE VILATUXE

ASOCIACION MONTES VIVOS

XUVENTUDES SOCIALISTAS




